
Сөю һəм мəхəббəт җимеше булган кеше дөнья 
яратылганнан бирле асылда бер үк табигать законы белəн 
яши.

 Ул закон— мəхəббəт. Мəхəббəт— кеше өчен иң затлы, 
бөек хис. Такташча əйтсəк,            

“Мəхəббəт ул үзе иске нəрсə, 
           Лəкин һəрбер йөрəк аны яңарта”. 
     
Шулай булмаса, яшəүнең кызыгы да, мəгънəсе дə булмас 

иде.
Мəхəббəт — ул мəңгелек тема. Һəр чорда да бу темага 

мөрəҗəгать иткəннəр. Болгар чорында иҗат иткəн Кол Гали 
мəхəббəтне илаһи нəрсə итеп тасвирласа, Кандалыйның 
мəхəббəте шашкын, ярсулы булган.

Ə бөек шагыйребез Г. Тукайның мəхəббəте нəфис моң 
белəн өртелгəн, үтə нечкə хисле, оялчан.



         Тукай  сөйгəнме? Сөйсə кемне сөйгəн? Габдуллада 
“гыйшык уты” беренче тапкыр Җаекта кабынган. Аның 
мəдрəсə каршында яшəүче бер апаның үзеннəн 2-3 яшькə 
олырак кызына күз атып йөргəн. Бу мəхəббəт артык җитди 
булмаган күрəсең, сизелерлек эз калдырмаган.
        Тукай яшьтəн күңелле гаилə тормышын белмəгəн, 
хатын-кыз арасында булып, аларның матур якларын күп 
күрə алмаган.Шуңа күрə ул хатын-кыз булган мəҗлеслəрдəн 
мөмкин кадəр тизрəк китəргə тырышкан.
            Əгəр хатын-кыздан кача торган булса, Тукайның 
иҗатында мəхəббəт шигырьлəре урын алыр идеме?



                             Син булмасаң!

И матур! Мин янмас идем — яндыручы булмаса �; 
Таммас иде җиргə яшьлəр — тамдыручы булмаса �! 
Бер минутта ташлар идем бу томанлы моңнарны, — 
Син мине мескен кыйлып моңландыручы булмасаң! 
Дулкынланмас, болганмас та иде гыйшкың диңгезе, — 
Көчле җил төсле, əгəр син болгандыручы булмасаң! 
Юаныр идем бераз кояшка йə айга карап, — 
Матурлыгың белəн аларны каплаучы булмасаң! 
Кыргыйлыкны ташлар идем, — мине үзеңə тартып, 
Җир йөзендəге бөтен нəрсəгə каршы куймасаң! 
Дəрвиштəй, аллага чын күңелдəн кол булыр идем, — 
Тəшвиш белəн күңелемне аздыручы булмасаң! 



! 

          
               Табигатьтəн килгəн хисчəнлек, матурлыкны 
күрə белүе Г.Тукайны мəхəббəт җырчысы рəтенə 
кертергə дə хокук бирə. Күңеле кешелəргə карата 
җылы хислəр белəн тулы шагыйрь, хатын-кызның 
нəфислеген, гүзəллеген шигырендə əйтеп бирə.  

 

                Гашыйк кеше гашыйк булу белəн дə матур 
була. Һəр сүзеннəн наз бөркелə аның. Шагыйрьнең 
лирик герое мəхəббəт турында уйлана,аның 
серлəренə төшенергə омтыла.



         Бөек Тукаебызның  йөрəгендə 
мəхəббəт уты кабызучы кем ул? 

Кайдан ул?
 Безгə танышмы ул?



Зəйтүнə Мəүлүдова. 
Бу исем Тукай тормышында аерым урын алып  тора. 

Тукайның аңа булган мəхəббəте кайнар, сəер һəм яшерен 
була. Ул аны ничəмə тапкыр төшлəрендə күреп уяна.



                        Тукайның төше
«�Əл- ислах» гəзите редакциясе, имеш. Əкрен генə тирə 

ягына карангалап, минем яныма Зəйтүнə килə. Аңардан 
ниндидер җылылык бөркелеп тора. Иң башта үзе кул 
биреп исəнлəште, аның йомшак кына, кечкенə кулының 
җылысы бөтен тəнгə тарала. Зəйтүнə миңа якынайган 
саен, аның җылысы күкрəклəремне җылытты, ниһаять, 
тирлəтə башлады. Мунчадагы кебек эсселектəн тын алуы 
читенлəште, еш-еш тын ала башладым. Ə күңел үзенекен 
итə; Зəйтүнə минем каушап, оялып, еш-еш тын алуыма 
уңайсызлана кебек.

Эсселектəн тыным куырылып уянып киттем. Бераз 
төш тəэсиреннəн кымшанмыйча яткач, Зəйтүнəнең 
күзлəрен, кыйгач кашларын, никадəр үпсəң дə туялмаслык 
иреннəрен күз алдыма китердем. 



1907  елда Чистай пыялачысы Хəйдəр гаилəсе Казанга 
күчə. Кызлары Зəйтүнə, апасы Бəдриҗиһан белəн бергə, 
рус-татар мəктəбендə укый. Зəйтүнəгə 14 яшь. Иртəн 
укыйлар, укудан соң, өйдə чигү эшенə утыралар. 
Приказчик абыйлары алып кайткан төрле китап, газета-
журналларның берсен дə калдырмый укып баралар.
Зəйтүнə  Тукайның шигырьлəрен аерым бер лəззəт һəм 
дəрт белəн укый. Үзең тел белəн əйтеп бирə алмый торган 
нəрсəлəрне матур, үткен калəм белəн əйтə белүче кешене 
Зəйтүнəнең күрəсе килə башлый..



Зəйтүнə белəн Бəдриҗиһан үзлəренə туган тиешле Фатих 
Əмирхан янына “Əлислах” редакциясенə килгəлилəр. Алар 
Фатих абыйларыннан Тукай белəн таныштыруны үтенəлəр.
Ф.Əмирхан бу турыда болай ди:
      “Беркөнне Зəйтүнə туташ үзенең ике иптəш кызы 
белəн редакциягə килгəн иде. Тукайга хатын-кыз белəн 
таныштырам, дисəң, мөмкин булса, ишектəн, мөмкин 
булса, тəрəзəдəн чыгып качачак булганга, мин аңа алдан 
хəбəр бирмичə, кызларны иярттем дə эчке бүлмəгə алып 
кердем һəм Тукай белəн таныштырдым. Ул бер генə 
күтəрелеп карады. Алдан Зəйтүнə туташ керə иде. 
Кызлар бүлмəгə кергəч тə, Тукай, гадəтенчə, керфеклəрен 
түбəн төшерде”.

Тукай  белəн Зəйтүнүнең 
беренче очрашулары



Əйе, əйе бүгенгедəй хəтеремдə. Мин Тукайны беренче 
тапкыр Казанда, «Əл- ислах» редакциясендə күрдем. Тукайның 
өстендə кара пинжəк, юллы күлмəк, кара галстук, аягында 
ботинка. Үзе яланбаш:, чəче озын да кыска да түгел. Без 
кергəндə генə күтəрелеп бер карады да, күрешкəндə урыныннан 
тора төшеп, кулларыбызга гына карап күреште. Без Тукай белəн 
сөйлəшмəдек.

Ə икенче күрүем Екатерининский урамында булды. Мин 
аның ни эшлəп йөрүенə төшенə башладым. Ул исə əдəбият 
кичəсе оештырып йөрүлəрен, шунда хор өчен материаллар 
əзерлəвен əйтте. «Сез килерсезме?» диде. Үзе сөйлəшкəндə 
күбрəк түбəн карый, мин йөзенə карамаганда гына, миңа күз 
ташлый.

 

 Серле кыз – Зəйтүнə  истəлегеннəн 



Мəхəббəт — шигъри илһам бирүче, - ди Тукай.

Үзенең сөеклесенə багышлап нинди генə шигырьлəр 
язмый Тукай

.

Əгəр җəннəттə күрсəм мин йөзеңне, 
Күрермен ай йөзеңдə үз йөземне. 
Белəм инде: мине əсир итəрсең, 

Сихерлəрсең, мине əфсүн итəрсең. 
Табигый, синең күркəмлегең күкнеке 
�əм һəрбер əгъзаң нəфис, мактаулы. 
Сөярмен мин сине дə, бик сөярмен, 
Яратырмын, янармын да көярмен... 



    1908 елның июнь башында Зəйтүнəлəрнең гаилəсе  
Казаннан китəргə əзерлəнə. Редакциягə Тукай белəн 
саубуллашырга килə... Күрешəлəр. Үзлəренең Чистайга 
бөтенлəйгə китəчəген əйтеп: “Монда бары сезне күрергə 
килдем”, - дигəч, ул: “Бик җəл”, -дип куя. Хат язышырга 
булалар. “Кайсы пароход белəн китəсез? Мин озата 
төшəрмен”, -ди. Саубуллашып китə. 
Саубуллашу шулай тəмамлана. Бу вакытта тукай 22 яшь , 
Зəйтүнəгə 2 айдан 15 тулачак.
     17июньдə “Əлислах”та “Мəҗнүн” имзасы белəн Тукайның 
“Кызык гыйшык” шигыре чыга. Бу шигырьнең башында 
Тукай үзен эссе көндə коенырга телəп, бер чилəк суны җилкə 
аша читкə атып, “Əл дə тəнгə тимəде” дип шатланган җүлəргə 
охшата.



Тукайның  Зəйтүнə туташ Казаннан киткəннəн соңгы 
кичерешлəрен күз алдына китерү кыен түгел. Аңа кинəт кояш 
сүнгəн, дөньяның яме киткəн кебек тоелган. Шул ук вакытта ул 
канəгать тə: ярый əле, китте, белми китте, ди.

Зəйтүнə туташ Тукайның яратуын белгəнме? Сизгер күңелле 
кыз шагыйрь күңелендəген тоймый калмагандыр.

Зəйтүнə Тукайның үзенə карата битараф булмаганын сизə. 
Əмма язмыш дигəн нəрсə дə бар, ул  без дигəнчə язылмый  
шул. 
 2 яраткан йөрəк кавыша алмый. Икесе дə бу сихри, серле 
мəхəббəтне үзлəре белəн алып китə.



               Зəйтүнəнең  язмышына күз салыйк.

 Ул бəхетле булгандыр дип əйтеп булмый. 

1912 нче елның язы. Бу яз Зəйтүнə өчен авыр, бик авыр яз була. Ул 
авырый башлый. Чистайдагы дəвалаулар гына ярдəм итми, аны 
Казанга алып китəлəр, һəм шунда ул Тукайның хəле турында ишетə, 
янына бара. Лəкин Тукай яныннан чыгып килгəн Фəхрислам Агиев: “ 
Туташ, кермəгез аның янына, ул бик авыру. Сезгə шундый хəлдə 
күренергə һич риза булмас, кермəгез”, --дип, Зəйтүнəне кире борып 
җибəрə. Зəйтүнəне  Чистайга алып кайталар, ул əкренлəп 
сəламəтлəнə. Аны кияүгə сораучылар күп була. Лəкин кыз, мин 
укырга, белем алырга тиеш, дип,  үз сүзендə нык тора. Үзе дə укый, 
укыта да. Хəлфə Кадыйр Рəсүлевкə кияүгə чыга.
 Гаилə тормышында аның бердəнбер шатлыгы—улы Атилласы була.



      Гомер буе белемгə, мəгърифəткə омтылган Зəйтүнə улы 
Атилланың аспирантурада укуын, фəннəр кандидаты, доцент 
һəм язучы булуын күрү бəхетенə ирешə. Ə 1981 нче елда  
Атилла  Расихка иҗади уңышлары өчен ТАССРның  
Габдулла Тукай исемендəге  Дəүлəт бүлəге бирелə.
                             Зəйтүнə 64 яшендə вафат була. Үлəр 
алдыннан: “Мөмкин булса,  мине Тукай янынарак күмсəгез 
иде”,-  дип, үтенеч белдерə. Кабер ташына Тукайның 
Зəйтүнəгə багышланган беренче шигыреннəн:
                                   “Очраган юлда, сине күргəн, иелгəн ул 

бүген,
                                      Ул шуңар да шатлана бит...”,-

                            дигəн сүзлəр язылган.



Матурлыкны күрə һəм нечкə итеп бəяли белүче, күңеле 
кешелəргə карата җылы хислəр белəн тулы шагыйрь безнең 
күңеллəрдə мəңге сакланыр,гасырлардан-гасырларга күчəр.

 Аның исеме мəңгелəштерелгəн һəм тарихта АЛТЫН 
хəрефлəр белəн язылган.

Тукайның бай, кабатланмас мирасын килəчəк буынга түкми-
чəчми без җиткерергə тиеш.
 
Чөнки без – ТУКАЙ ОНЫКЛАРЫ!



Г.Тукай һəйкəле.



Əдəби-мемориаль музей алдында  Тукай 
һəйкəле.



Туган авылы-Кушлавычтагы 
һəйкəле.



“Шүрəле” əкияте.



“Су анасы”



            Г.Тукай кабере.
               (1986-1913) 


